
Inatsisartunut ilaasortaq Isak Davidsen, Siumut 
 

Asasara Isak Davidsen

Qujanaq  apeqqummut  25.  marts  2009  ullulerneqarsimasumut.  Apeqqummi 
sammineqarpoq atuisunut kiffartuussinerup pitsanngortinneqarnissaa.

Naalakkersuisunut apeqqut imatut nipeqarpoq:
”Siunissami  Atuisut  Siunnersuisoqatigiivinit  atuisunut  siammasinnerusumik  
kiffartuussineq anguniarlugu apeqqutigaakka akornutit sorliit, tunngavigineqarnersut  
suliassaqarfiit  tulliuttut  Kalaallit  Nunaanni  Atuisut  Siunnersuisoqatigiivisa  
oqartussaaffigisaanut ilanngutsinneqassappata:

• Kalaallit Nunaanni innaallagissamik atuineq
• Ineqarnermut akiliutit
• Oqarasuaammik internet-imillu atuineq”

Apeqquternut  assut  attuumassuteqartumut  qujanaq.  Aallaavittut  atuisut 
inatsisiliornikkut  inissisimanerat  tamatigut  Naalakkersuisut  tungaannit 
sammineqartuartartuuvoq,  taamaattumik  tamakkuninnga  pitsanngorsaaniarluni 
suliniutit tamatigut pitsaasumik tiguneqartarput.

Innaallagissamik, oqarasuaammik aamma internet-imik atuineq
Atuisut  pillugit  inatsimmi  akornutissaqartinneqanngilaq  Atuisut 
Siunnersuisoqatigiivisa  suliassaqarfinni  innaallagiaq  kiisalu  tele  aamma  internet 
pillugit suliaqarfigissappagit.

Atuisut  Siunnersuisoqatigiiffiat  ullumikkut  pineqartumi  innaallagissamut  kiisalu 
oqarasuaat  aamma  internet  pillugit  pimoorussisumik  inissisimareerpoq. 
Taamaalilluni  aalajangersimasumik  tusarniaanermi  tusarniarneqartartuupput,  akit 
nutaat  il.il.  pillugit  aalajangiisoqassatillugu,  aammattaaq  Atuisut 
Siunnersuisoqatigiiffiat suleqatigiissitani arlalinni peqataasarpoq.

Nalinginnaasumik  ingerlatsinermi  periuseq  naapertorlugu  oqartussaasut 
oqartussaaffigisami iluini pineqartunik suliarinnittartut oqartussaasuupput.

Ineqarnermut akiliutit
Atuisut Siunnersuisoqatigiivisa  oqartussaaffigisaata  ataanut  ineqarnermut  akiliutit 
ilanngutsinneqarsinnaanerinut  akornutaasinnaasut  ukuupput,  Atuisut 

Siunnersuisoqatigiiffiat,  ussasaarisarneq,  nalunaaqutsersuisarneq,  akit  aamma 
atuisut  naammagittaalliorsinnaanermut  ataatsimiititaliat  pillugit  kingusinnerusukkut 
allanngortinneqartumi Inatsisartut inatsisaanni nr. 10, 13. november 1996-imeersumi 
§  1  imm.  2  naapertorlugu  Atuisut  Siunnersuisoqatigiiffiata  oqartussaaffianut 
ineqarnermut akiliutit ilaatinneqanngillat, matuma kingorna atuisut pillugit inatsit.

Ilanngullugu  Ineqarneq  pillugu  naammagittaalliortarnermi  ataatsimiittartuutitanik 
pilersitsisoqarnikuuvoq,  taakkulu  Naalakkersuisut  kommunillu  inissiaataanni 
attartortittakkani  naammagittaalliuutinik  suliaqarsinnaapput.  Ineqarnermut 
naammagittaalliortarnermi  ataatsimiittartuutitat  oqartussaaffii  attartorneq  pillugu 
peqqussummi  §  84  imm.  1,  nr.  1-miit  7-imut  aalajangersarneqarnikuupput. 
Ineqarnermut  akiliutip  aalajangersarneqartarnera  peqqussummi  Kapitali  4 
naapertorlugu iluarsineqartarpoq.

Matumuuna neriuppunga apeqqutit naammaginartumik akissuteqarfigisimassallugu. 

Inussiarnersumik inuulluaqqusillunga

Siverth K. Heilmann
Naalakkersuisunut ilaasortaq

